
Contigo Navarra-Zurekin Nafarroa talde parlamentarioko foru parlamentari Daniel López Córdobak, Legebiltzarreko Erregelamenduan ezartzen denaren babesean, honako mozio hau aurkezten du, Osoko Bilkuran eztabaidatzeko. Kultura, Kirol eta Turismo Batzordea arduratuko da mozioaren jarraipena egiteaz. 
Zioen azalpena 
Antzinaroko Olinpiar Jokoetan, kirol-lehiaketak bukatu arte gibelatzen ziren bertan parte hartzen ari ziren hiri-estatuen arteko gatazkak. Olinpiar bakea edo menia zeritzon horri. Olinpiar Jokoen Aro Modernoan, kontuan hartuta kirolaren eta Olinpiar Jokoen inguruko errealitate politiko berria, Nazioarteko Olinpiar Batzordeak erabaki zuen olinpiar meniaren tradizioa biziberritzea Jugoslavia izandakoan gertatutako gerren karietara, ahal zen neurrian babeste aldera atleten eta, oro har, kirolaren interesak, eta mundua suntsitzen ari ziren gatazkei konponbide baketsu eta diplomatikoak bilatzen laguntze aldera . 
Indarrean den Gutun Olinpiarrean besteak beste ezartzen da olinpismoaren xedea dela kirola gizakiaren garapen harmoniatsuaren zerbitzuan jartzea beti, gizarte baketsu eta giza duintasunarekiko konprometitua ezartzearen mesedetan. 
Ia 5 hilabete joan dira Israelgo armadak Gazan ekintza militarrak areagotu zituenetik, Gazaren sarraski etengabea bihurtzeraino areagotu ere. Nazioarteko buruzagi politikoek eta are Nazio Batuen idazkari nagusiak gertatua genozidioa eta gizateriaren aurkako krimenak direla diote, baina Israelgo estatuak ez die jaramonik egin Nazio Batuen Erakundeak eta haren Segurtasun Kontseiluak eginiko bake-deiei eta Nazioarteko Zuzenbide Humanitarioa betetzeko deiei. 
Hori dela-eta, honako erabaki proposamen hauek aurkeztu ditugu: 
Nafarroako Parlamentuak Espainiako Gobernua premiatzen du Espainiako Olinpiar Batzordeari eska diezaion honako hauek helarazteko Nazioarteko Olinpiar Batzordeari: 
1. 2024ko udako Olinpiar Jokoetan ez dezan onar Israelgo estatuaren kirolaririk eta ordezkari ofizialik, Israelgo estatua Gazako herritarren aurka egiten ari den eraso militarrak dirauen bitartean. 
2. 2024ko Paralinpiar Jokoetan ez dezan onar Israelgo estatuaren kirolaririk eta ordezkari ofizialik, Israelgo estatua Gazako herritarren aurka egiten ari den eraso militarrak dirauen bitartean. 
3. 2024ko Gazteriaren Olinpiar Jokoetan ez dezan onar Israelgo estatuaren kirolaririk eta ordezkari ofizialik, Israelgo estatua Gazako herritarren aurka egiten ari den eraso militarrak dirauen bitartean. 

